
ганза кемокстаф участкатнень лангста кальдяв работать сюнеда кочкай урожай средняй колхознайда кржа или животноводческяй бригадась кальдяв работать сюнеда максси сяда кржа лофца средняй удойть коряс, жуватать кальдяв упитанностенц и од жуватать кальдявста ванфтоманц, — то тяфтама бригадань сембе члеттнень доходста артелень правлениясь тиенди убавама 10 проценттненди молемс синь мархтост тиф сембе трудшитнень эзда.

Артельть доходонзон члеттнень йоткова явомасна йотафневи аньцек трудшитнень лувксснон коряс, конатнень тиезень артелень эрь членць.

16. Ярмаконь аванс может улемс максф артелень членти кизоньберьф аф 50 процентта оцю размерса тейнза работанкса сави суммать эзда.

Натуральнай аванснень макссесыне правлениясь артелень члеттненди сьоронь тялямать ушедомстакиге колхозть эсь-видевань нужданзонды явфневи 10—15 процентт тяляф сьороть эзда.

